
GOUVÈNÈ CUOMO ANONSE TASTE NY AP YOUN NAN ESPONSÒ FÈT BYÈ RA NAN BROOKLYN BREWERY 

A NAN DAT 5 JEN 

 

Gouvènè Andrew M. Cuomo jodi a te anonse Taste NY pral fè tèt kole ak Asosyasyon Pwopriyetè Brasri 

Eta New York la (New York State Brewers Association) sou Fèt Byè Ra Atizanal New York kap fèt ki jedi 5 

jen an. Fèt Byè Ra a pral mete ansanm 26 brasri atravè eta a pou montre plis pase 50 byè ra, inik ki 

rapòte pri ansanm ak ak yon varyete manje lokal.  

 

“Taste NY ap mete ansanm 26 nan meyè brasri atizanal Eta a pou espoze pwodi inik sektè bwason 

atizanal New York,” te deklare Gouvènè Cuomo. “Prezantasyon byè ak manje nivo mondyal yo ki soti 

nan brasri ak fèm lokal nou yo se yon lòt mannyè nou ka amelyore imaj ti biznis atravè Eta a. M 

ankouraje Nouyòkè ale nan bèl evenman sa epi goute sa brasri atizanal nou yo gen pou ofri.” 

 

Evenman an pral fèt jou ki jedi 5 jen an, soti 6 rive 10 è diswa nan Brooklyn Brewery, 79 N. 11th St, 

Brooklyn, N.Y. Ou ka achte tikè sou entènèt oubyen nan pòt.  

 

Plis pase 25 brasri atizanal kap vide byè ra ak inik pral soti nan chak rejyon New York State. Pa egzanp:  

• Schmaltz Brewing Company nan Clifton Park pral ofri yon byè 15yèm anivèsè ki gen yon lane 

nan baril tekila. 

• Empire Brewing Company nan Syracuse pral ofri byè atizanal Golden Dragon ki nan baril 

Tuthilltown Rye. 

• Crossroads Brewing Company nan Athens pral ofri yon byè wouj antye ak yon ti gou malte 

griye ak chokola, espresso ak karamèl nwa ki balance ak yon amètim oublon stab. Se te li ki te 

genyen Meday Dò Mondyal Byè 2014 la nan kategori byè wouj etranje. 

 

Delege Agrikilti Eta a, Richard A. Ball, te di konsa, “Ogmantasyon nan operasyon brasri atizanal atravè 

New York abouti nan yon ogmantasyon enpòtan nan fèm agrikòl pou ka sipòte operasyon devlopman sa 

yo. Yon lòt fwa ankò, Taste NY ap travay ak sektè a pou mete sou pye yon avenman wo nivo kote nou 

kapap pa sèlman prezante byè enkwayab, men bon manje lokal ki genyen nan sa ki gen pi gou nan monn 

nan – New York City.”  

 

Paul Leone, Direktè Egzekitif Asosyasyon Pwopwiyetè Brasri Eta New York, te di konsa, “Ak tout pil ak 

pakèt festival byè ki gen nan eta a, nou te panse nou tap òganize yon evenman sèl Asosyasyon 

Pwopriyetè Brasri Eta New York la ak Taste NY te ka reyalize, yon festival byè ra ak yon konbine ak manje 

lokal. Pou nou li enpòtan pou nou prezante “lokal” plis posib nan evenman nou yo pou Nouyòkè ka 

jwenn yon vre gou sa ki genyen pou yo nan eta a ak rejyon yo.”  

 

Lis Brasri 

Brooklyn Brewery (Brooklyn), Crossroads (Athens), Abandon Brewing (Penn Yan), Great South Bay (Bay 

Shore), Keegan Ales (Kingston), Newburgh Brewing (Newburgh), KelSo (Brooklyn), Captain Lawrence 

(Elmsford) , Olde Saratoga (Saratoga Springs), Yonkers Brewing (Yonkers), Big Alice (Long Island City), 

Empire (Syracuse), Heartland (New York), Good Nature (Hamilton), Shmaltz (Clifton Park), Adirondack 

(Lake George), Lake Placid (Lake Placid), Browns (Hoosick/Troy), Peekskill (Peekskill), Port Jeff (Port 

Jefferson), CH Evans (Albany), Bronx Brewing (Bronx), Southern Tier (Lakewood), Sixpoint (Brooklyn), 

Greenport Harbor (Greenport), Brewery Ommegang (Cooperstown) 

 

Pou jwenn plis enfòmasyon sou Taste NY, ale nan sitwèb www.taste.ny.gov. Pou jwenn plis enfòmasyon 

sou Asosyasyon Pwopriyetè Brasri Eta New York la, ale nan sitwèb: www.thinknydrinkny.com.  

